
༄༅། །རིགས་ཁམས་བདེ་གཤེགས་སྙིང་པའོི་རྣམ་གཞག་པད་དཀར་དགྱེས་པའི་ 

མཆོད་སྤྲིན་ཞེས་བྱ་བ་བཞུགས་སོ། ། 

 

ལྟ་བས་མི་ངོམས་རྡོ་རྗེའི་གཟུགས་སྐུར་མཚན་དཔེའི་གཡུ་རལ་རྣམ་པར་རྒྱས། ། 

རྟེན་བྱུང་བདེན་མེད་གཏམ་གྱི་ང་རྡོས་རྒོལ་ངན་ཝ་མྡོའི་ཀླད་པ་འགེམས། ། 

སྲིད་ཞིའི་ཉེས་ཚྡོགས་གང་ལའང་མི་འཇིགས་ཐུབ་དབང་གངས་སེང་དཀར་མྡོའི་ཞབས། ། 

རྣམ་དཀར་དད་པའི་ཀེ་ལ་ཤཱ་རིར་བྱང་ཆུབ་མ་ཐྡོབ་བར་དུ་བསྟེན། ། 

 

དེའི་གསུང་ཟབ་དང་རྒྱ་ཆེའི་ཆོས་ཕུང་ཛ་ཧུའི་བུ་མྡོའི་ཀླུང་ཆེན་པྡོ། ། 

སྐལ་བཟང་འགྲོ་བའི་ཡིད་ཀྱི་ཞིང་སར་འདྲེན་མཛད་རྒྱལ་སྲས་ཀླུའི་དབང་དང་། ། 

རིགས་པའི་དབང་ཕྱུག་ཆོས་གྲགས་ཞབས་སྡོགས་འཕགས་ཡུལ་མཁས་པའི་ཞབས་ཀྱི་རྡུལ། ། 

བདག་ཡིད་རྩེ་གཅིག་དད་པའི་ཞིང་སར་རྣམ་ཀུན་ཤིས་པ་སྒྲུབ་ཕྱིར་མཆོད། ། 

 

འཕགས་ཡུལ་ལེགས་བཤད་ནྡོར་བུའི་མཛྡོད་ནས་མདྡོ་སྔགས་གཞུང་ལུགས་ཡིད་བཞིན་ནྡོར། ། 

བསིལ་ལྗོངས་བྡོ་ཊའི་སྐད་དུ་སྒྱུར་བྱེད་མར་རྔོག་ལ་སྡོགས་ལྡོ་པཎ་དང་། ། 

ལྔ་རིག་པཎ་ཆེན་པདྨ་དཀར་སྡོགས་བྡོད་མཁས་སྤྱི་དང་ཡུལ་ལྗོངས་འདིར། ། 

དྲིན་གྱི་དྡོ་མེད་བདུད་འཇོམས་རྡོ་རྗེ་རྗེས་འབྲང་བཅས་པས་དགེ་ལེགས་སྡོལ། ། 



 

གཞུང་བརྒྱའི་སྙིང་དྡོན་རིན་ཆེན་གླིང་གི་ནྡོར་བུའི་རིགས། ། 

ལེགས་ཉེས་རྣམ་འབྱེད་ཚུར་མཐྡོང་བདག་འདྲས་ག་ལ་ནུས། ། 

འྡོན་ཀྱང་ཕ་རྡོལ་མངོན་སུམ་གཟིགས་པའི་དེད་དཔྡོན་ལས། ། 

ཡུན་རིང་ཉལ་ཤུལ་ཙམ་ཞིག་གླེང་བར་སྙིང་ནས་སྡོ། ། 

 

ཞེས་མཆོད་བརྗོད་དང་བརྩམ་པར་དམ་བཅས་ནས། འདིར་རིགས་ཁམས་བདེ་བར་གཤེགས་པའི་
སྙིང་པྡོའི་རྣམ་བཞག་རྒྱལ་དང་དེའི་སྲས་ཀྱི་གསུང་རབ་སྤྱི་དང་བྱེ་བྲག་འབྲུག་ཆེན་ཐམས་ཅད་མཁྱེན་
པ་མི་ཕམ་པདྨ་དཀར་པྡོ་རྗེས་འབྲང་དང་བཅས་པའི་གསུང་འབུམ་ལ་ཁུངས་བཏུགས་ནས་རེ་ཞིག་
རང་བྡོས་གང་འཇོན་ཞིག་གླེང་བར་བྱ་བ་ལ། དེ་ལ་ནང་པའི་གྲུབ་མཐའ་སྨྲ་བ་བཞི་པྡོ་ཐམས་ཅད་
ཀྱིས་རིགས་ཞེས་པའི་ཐ་སྙད་ཐུན་མྡོང་དུ་བཞེད་ཀྱང་། རིགས་ཀྱི་དྡོན་ལ་བཞེད་ཚུལ་སྣ་ཚྡོགས་སུ་
སྣང་བས། དེ་ལ་དངོས་སྨྲ་བ་གསུམ་གྱིས་འདྡོད་པའི་རིགས་དང་། དབུ་མ་པས་བཞེད་པའི་རིགས་
ཀྱི་རྣམ་བཞག་བཤད་པ་གཉིས་ལས། དང་པྡོ་ལ། བྱེ་བྲག་སྨྲ་བ། མདྡོ་སྡེ་པ། སེམས་ཙམ་པའི་
ལུགས་གསུམ་ལས། 

དང་པྡོ་བྱེ་བྲག་སྨྲ་བའི་ལུགས་ལ་རིགས་ཀྱི་ངོ་བྡོ་ནི། རང་གི་འཐྡོབ་བྱའི་དགྲ་བཅོམ་གྱི་གོ་འཕང་
འཐྡོབ་རུང་གི་ཆ་ནས་བཞག་པའི་སེམས་བྱུང་མ་ཆགས་པ་ཞིག་ལ་བཞེད་དེ། མཛྡོད་ལས། མ་
ཆགས་འཕགས་རིགས་དེ་དག་ལས། ཞེས་དང་། ཆོས་མངོན་པ་མཛྡོད་ཀྱི་རང་འགྲེལ་ལས། འདྡོད་
ཆེན་ཆུང་བ་དང་ཆོག་ཤེས་པ་འདི་གཉིས་ཀྱི་རང་བཞིན་ཅི་ཞེ་ན། མ་ཆགས་ཞེས་བྱ་བ་སྨྲྡོས་ཏེ། འདི་
དག་ནི་མ་ཆགས་པའི་རང་བཞིན་དག་ཡིན་ནྡོ། །འཕགས་རིགས་མ་ཆགས་པ་ཞེས་བྱ་བར་སྦྱར་ཏེ། 



འདི་དག་ལས་འཕགས་པ་རྣམས་སྐྱེ་བས་ན་འཕགས་པའི་རིགས་བཞི་སྟེ། དེ་དག་ཀྱང་མ་ཆགས་
པའི་རང་བཞིན་ནྡོ། །ཀུན་གཟིགས་པདྨ་དཀར་པྡོས་ཤེར་ཕྱིན་ལུང་ལ་འཇུག་པའི་སྒོར། ཉན་ཐྡོས་པ་
དག་གིས་ཐར་པའི་རིགས་མ་ཆགས་པའི་དགེ་བར་འདྡོད་དེ། ཞེས་གསུངས་པའི་ཕྱིར།   རིགས་ཀྱི་
མཚན་གཞི་ནི། མདྡོ་ལས། ཆོས་གོས་ངན་ངོན་ཙམ་གྱིས་ཆོག་པ་འཕགས་པའི་རིགས། བསྡོད་
སྙོམས་ངན་ངོན་ཙམ་གྱིས་ཆོག་པ་འཕགས་པའི་རིགས། གནས་མལ་ངན་ངོན་ཙམ་གྱིས་ཆོག་པ་
འཕགས་པའི་རིགས། སྡོང་བ་དང་སྒོམ་པ་ལ་དགའ་བ་འཕགས་པའི་རིགས། ཞེས་གསུངས་པ་
རྣམས་ཡིན་ལ།  དེ་བཞི་ཆར་གྱི་ངོ་བྡོ་སེམས་བྱུང་མ་ཆགས་པ་ཡིན་ཏེ། ལྔ་རིག་པཎ་ཆེན་པདྨ་དཀར་
པྡོའི་ཞལ་སྔ་ནས། ཆོག་ཤེས་འདྡོད་ཆུང་གཉིས་མ་ཆགས་པའི་རང་བཞིན་ཡིན་ལ། འདི་ལས་
འཕགས་པ་རྣམས་སྐྱེ་བས་འཕགས་པའི་རིགས། ཞེས་གསུངས་པའི་ཕྱིར།  
 
 གཉིས་པ་མདྡོ་སྡེ་པའི་ལུགས་ལ་རིགས་ཀྱི་ངོ་བྡོ་ནི།  རང་གི་འཐྡོབ་བྱར་གྱུར་པའི་དགྲ་བཅོམ་པའི་གོ་
འཕང་འཐྡོབ་རུང་གི་ཆ་ནས་བཞག་པའི་བག་ཆགས་ཀྱི་ངོ་བྡོར་གྱུར་པའི་སེམས་བྱུང་སེམས་པ་ཞིག་
ལ་བཞེད་དེ། སྡོབ་དཔྡོན་རྒྱལ་བའི་སྲས་ཀྱི་ཞལ་སྔ་ནས། མདྡོ་སྡེ་པ་དག་གི་རིགས་ཞེས་བྱ་བ་ནི་
སེམས་ཀྱི་ས་བྡོན་གྱི་ནུས་པ་ཡིན་ནྡོ། །ཞེས་གསུངས་པའི་ཕྱིར་དང། རང་ལུགས་ཀྱི་མཁན་ཆེན་
བསྟན་པ་རབ་རྒྱས་ཀྱི་ཞལ་སྔ་ནས།  མདྡོ་སྡེ་པའི་ལུགས་ཀྱི་རིགས་ཀྱི་མཚན་ཉིད་འཇོག་རྒྱུ་ཡྡོད་དེ། 
མདྡོ་སྡེ་པའི་ལུགས་ཀྱི་དགྲ་བཅོམ་གྱི་གོ་འཕང་འཐྡོབ་རུང་གི་ཆ་ནས་བཞག་པའི་བག་ཆགས་སུ་གྱུར་
པའི་སེམས་པ་དེ་དེ་ཡིན་པའི་ཕྱིར། ཞེས་གསུངས་སྡོ། ། 

གསུམ་པ་སེམས་ཙམ་པའི་ལུགས་ལ། རིགས་ཀྱི་ངོ་བྡོ་དང་། དབྱེ་བ། དབྱེ་བ་སྡོ་སྡོའི་རང་བཞིན། 
རིགས་ཆད་ཀྱི་སེམས་ཅན་ཁས་ལེན་ཚུལ་དང་བཞི་ལས། དང་པྡོ་ནི། རང་འབྲས་སུ་གྱུར་པའི་དགྲ་
བཅོམ་པ་འཐྡོབ་རུང་གི་ཆ་ནས་གཙྡོ་བྡོར་བཞག་པའི་བག་ཉལ་དུ་ཡྡོད་པའི་དྲུག་པ་ཡིད་ཀྱི་སྐྱེ་མཆེད་



ནི་རིགས་ཀྱི་དྡོན་ཏེ། 1བྱང་ས་ལས། སྐྱེ་མཆེད་དྲུག་གི་ཁྱད་པར་གང་ཡིན་པ་སྟེ།  ཞེས་གསུངས་
པའི་ཕྱིར་དང་། མཁན ་ཆེན་བསྟན་པ་རབ་རྒྱས་ཀྱི་ཞལ་སྔ་ནས། སེམས་ཙམ་པའི་ལུགས་ལ་དགྲ་
བཅོམ་གྱི་གོ་འཕང་ཐྡོབ་རུང་གི་ཆ་ནས་བཞག་པའི་བག་ཆགས་སུ་གྱུར་པའི་དྲུག་པའི་ཡིད་ཀྱི་སྐྱེ་
མཆེད་དེ་རིགས་ཀྱི་མཚན་ཉིད། ཅེས་གསུངས་པའི་ཕྱིར། གཉིས་པ་དབྱེ་བ་ལ། རང་བཞིན་གནས་
རིགས་དང་རྒྱས་གྱུར་གྱི་རིགས་གཉིས། གསུམ་པ་དབྱེ་བ་སྡོ་སྡོ་རང་བཞིན་ལ།  རང་བཞིན་གནས་
རིགས་ནི། དགྲ་བཅོམ་པའི་གོ་འཕང་ཐྡོབ་རུང་གི་ཆ་ནས་གཙྡོ་བྡོར་བཞག་པའི་བག་ཆགས་སུ་གྱུར་
པའི་དྲུག་པའི་ཡིད་ཀྱི་སྐྱེ་མཆེད་དེའྡོ།   །རྒྱས་འགྱུར་གྱི་རིགས་ནི། དགྲ་བཅོམ་པའི་གོ་འཕང་འཐྡོབ་
རུང་གི་ཆ་ནས་གཙྡོ་བྡོར་བཞག་པའི་དྲུག་པའི་ཡིད་ཀྱི་སྐྱེ་མཆེད་གང་ཞིག་ཐྡོས་བསམ་སྡོགས་གང་
རུང་གིས་གསྡོས་ཁྱད་པར་ཅན་བཏབ་པ་དེ་ཡིན་ཏེ། 2བྱང་ས་ལས། དེ་ལ་རང་བཞིན་གྱིས་གནས་
པའི་རིགས་ནི་ཞེས་པ་ནས་སྐྱེ་མཆེད་དྲུག་གི་ཁྱད་པར་གང་ཡིན་པ་སྟེ། དེ་ནི་གཅིག་ནས་གཅིག་ཏུ་
བརྒྱུད་དེ་འྡོངས་པ་ཐྡོག་མ་མེད་པའི་དུས་ཅན་ཆོས་ཉིད་ཀྱིས་ཐྡོབ་པ་དེ་ལྟ་བུ་ཡིན། ཞེས་དང་། དེ་ལ་
ཡང་དག་པར་བསྒྲུབས་པའི་རིགས་ནི་སྔོན་དགེ་བའི་རྩ་བ་གོམས་པར་བྱས་པ་ལས་ཐྡོབ་པ་གང་ཡིན་
པ་སྟེ། ཞེས་གསུངས་པའི་ཕྱིར་རྡོ། །དེས་ན་ལུགས་འདི་ལ་རྒྱས་འགྱུར་གྱི་རིགས་ཡིན་ན་རང་
བཞིན་གནས་རིགས་ཡིན་པས་ཁྱབ་ཀྱང་རང་བཞིན་གནས་རིགསཡིན་ན་རྒྱས་འགྱུར་གྱི་རིགས་ཡིན་
པས་མ་ཁྱབ་སྟེ་ཐྡོས་བསམ་སྡོགས་ཀྱིས་གསྡོས་མ་འདེབས་པའི་གང་ཟག་གི་རྒྱུད་ཀྱི་རང་བཞིན་
གནས་རིགས་དེ་རྒྱས་འགྱུར་རིགས་མ་ཡིན་པའི་ཕྱིར་རྡོ། །དེ་གཉིས་ཀ་འདུས་བྱས་ཡིན་པར་ཁས་
ལེན་པ་ཡིན་ཏེ་གཉིས་ཀ་ཡིད་ཀྱི་སྐྱེ་མཆེད་དུ་ཁས་ལེན་པའི་ཕྱིར་རྡོ། །བཞི་པ་རིགས་ཆད་ཀྱི་སེམས་
ཅན་ཁས་ལེན་པའི་ཚུལ་ནི། སེམས་ཙམ་པས་རིགས་ཆད་ཀྱི་སེམས་ཅན་ངེས་དྡོན་དུ་ཁས་ལེན་པ་
ཡིན་ཏེ།  དེས་དགེ་རྩ་ཆད་པའི་སེམས་ཅན་རྣམས་དུས་ནམ་ཡང་འཚང་རྒྱ་བའི་སྐལ་བ་མེད་པར་
                                                           

1 སྡེ་བསྟན། པོད་ཝི། དཔེ་གཟུགས་ཤོག་ ༤། 
2 སྡེ་བསྟན། པོད་ཝི། དཔེ་གཟུགས་ཤོག་ ༤། 
 



འདྡོད་པའི་ཕྱིར་ཏེ། འཕགས་པ་ཐྡོགས་མེད་ཀྱི་ཞལ་སྔ་ནས། འཁོར་བའི་སྐྱོན་རྣམས་མཐྡོང་ཡང་སྐྱོ་
བ་ཅུང་ཟད་མེད། །སངས་རྒྱས་ཡྡོན་ཏན་ཐྡོས་ཀྱང་དད་པ་ཅུང་ཟད་མེད། །ཁྲེལ་མེད་ངོ་ཚ་མེད་ཅིང་
སྙིང་རྗེ་ཅུང་ཟད་མེད། །སྡིག་པ་ལྷག་པར་སྡོད་ལ་འགྱོད་པ་ཅུང་ཟད་མེད། །མེད་དྲུག་འཛྡོམས་ལ་
སངས་རྒྱས་སྐལ་བ་མེད། །ཅེས་དང་། 3མདྡོ་སྡེ་རྒྱན་གྱི་དབྱིག་འགྲེལ་ལས། གཏན་ཡྡོངས་སུ་མྱ་
ངན་ལས་མི་འདའ་བའི་ཆོས་ཅན་ནི་རྒྱུ་དང་བྲལ་བ་སྟེ། གང་ལ་ཡྡོངས་སུ་མྱ་ངན་ལས་འདའ་བའི ་
རིགས་ཉིད་མེད་པའྡོ། །ཞེས་དང༌། 4ཉན་ས་ལས། ཡྡོངས་སུ་མྱ་ངན་ལས་མི་འདའ་བའི་ཆོས་ཅན་
རྣམས་ནི་ངེས་པའི་ཚྡོགས་ལ་གནས་པ་ཡིན་པས། དེ་དག་ནི་རྐྱེན་རྙེད་ཀྱང་རུང་མ་རྙེད་ཀྱང་རུང་སྟེ། 
རྣམ་པ་ཐམས་ཅད་ཀྱི་ཐམས་ཅད་དུ་ཡྡོངས་སུ་མྱ་ངན་ལས་འདའ་བའི་སྐལ་བ་མེད་པ་ཁོ་ན་ཡིན་
ནྡོ། །ཞེས་གསུངས་པའི་ཕྱིར ་རྡོ། །དེས་ན་ལུགས་དེ་ལ་སེམས་ཅན་ཡིན་ན་རྒྱུ་བདེ་བཤེགས་སྙིང་པྡོ་
རྒྱུད་ལྡན་ཡིན་པས་ཁྱབ་པ་མེད་པར་ཁས་ལེན་པ་ཡིན་ནྡོ། །དེ་ལྟར་དངོས་སྨྲ་བ་གསུམ་གས་རིགས་
དེ་འདུས་བྱས་སུ་འདྡོད་པ་ཡིན་ནྡོ། ། 
 
གཉིས་པ་དབུ་མ་པས་བཞེད་པའི་རིགས་ཀྱི་རྣམ་བཞག་ལ།  མདྡོ་ལས་གསུངས་ཚུལ་དང་། བསྟན་
བཅོས་ལས་བཤད་ཚུལ་དང་། བཤད་བྱ་རིགས་ཀྱི་རྣམ་བཞག་བཤད་པ་དང་གསུམ་ལས། དང་པྡོ་
ནི།  འགྲིབ་པ་དང་འཕེལ་བ་མེད་པ་ཉིད་བསྟན་པའི་མདྡོ་ལས། ཤཱ་རིའི་བུ་སེམས་ཅན་གྱི་ཁམས་
ཞེས་བྱ་བ་འདི་ནི་དེ་བཞིན་བཤེགས་པའི་སྙིང་པྡོའི་ཚིག་བ་དྭགས་སྡོ། །ཞེས་དང༌། ཏིང་ངེ་འཛིན་
རྒྱལ་པྡོའི་མདྡོ་ལས། བདེ་བཤེགས་སྙིང་པྡོ་འགྲོ་ཀུན་ཡྡོངས་ལ་ཁྱབ། །ཅེས་སྡོགས་གྲངས་མེད་པ་
གསུངས་སྡོ།  ། 

                                                           

3 སྡེ་བསྟན། པོད་ཕི། དཔེ་གཟུགས་ཤོག་ ༡༣༩། 
4 སྡེ་བསྟན། པོད་ཛི། དཔེ་གཟུགས་ཤོག་ ༣། 



གཉིས་པ་ནི། མངོན་རྡོགས་རྒྱན་ལས། སྒྲུབ་པ་ཡི་ནི་རྟེན་གྱུར་པ། །ཆོས་ཀྱི་དབྱིངས་ཀྱི་རང་བཞིན་
དང༌། །ཞེས་སྡོགས་དང་། ཆོས་རྗེ་སྒམ་པྡོ་པས་ལམ་རིམ་དྭགས་པྡོའི་ཐར་རྒྱན་ལས། རིགས་ཆད་
རིགས་དང་མ་ངེས་རིགས། ཉན་ཐྡོས་རིགས་དང་རང་རྒྱལ་རིགས། །ཐེག་པ་ཆེན་པྡོའི་རིགས་ཅན་
ཏེ། །ལྔས་ནི་སངས་རྒྱས་རིགས་ཅན་བསྡུས། །ཞེས་གསུངས་སྡོ། ། 

 
གསུམ་པ་བཤད་བྱ་རིགས་ཀྱི་རྣམ་བཞག་བཤད་པ་ལ།  རྣམ་བཞག་དངོས་བཤད་པ་དང་། ཞར་
བྱུང་དོགས་གཅོད་གཉིས་ལས། དང་པ་ོལ། རིགས་ཀྱི་ངོ་བོ། དབྱེ་བ། དབྱེ་བ་སོ་སོའི་རང་བཞིན། 
རིགས་ཁམས་དེས་སེམས་ཅན་ཐམས་ཅད་ལ་ཡོད་པའི་སྒྲུབ་བྱེད། རིགས་ཆད་ཁས་མི་ལེན་པའི་རྒྱུ་
མཚན་དང་ལྔ་ལས། དང་པ་ོནི། ཡིད་ཀྱི་རྣམ་པར་ཤེས་པའི་རབ་ཏུ་ཕྱེ་བའི་ཆོས་ཉིད་དོ། ། 

གཉིས་པ་དེ་ལ་དབྱེ་ན། རང་བཞིན་གནས་རིགས་དང༌། རྒྱས་འགྱུར་གྱི་རིགས་གཉིས། ཡང་ན་ 
རིགས་ཆད་ཀྱི་རིགས་དང་། མ་ངེས་པའི་རིགས་དང་། ཉན་ཐོས་ཀྱི་རིགས་དང་། རང་རྒྱལ་གྱི་
རིགས་དང་། ཐེག་པ་ཆེན་པོའི་རིགས་བཅས་ལྔའོ། ། 

གསུམ་པ་དབྱེ་བ་ས་ོས་ོརང་བཞིན་ལ་གཉིས་ལས། དང་པོ་རང་བཞིན་གནས་རིགས་ལ་ཡང་། 
མཚན་ཉིད་དང་དབྱེ་བ་གཉིས་ལས།  དང་པ་ོནི། ཡིད་ཀྱི་རྣམ་ཤེས་ཀྱི་སྟེང་གི་ཆོས་ཉིད་ཀྱིས་རབ་ཏུ་
ཕྱེ་བའ།ོ །དེ་དང་བདེ་གཤེགས་སྙིང་པོ་དོན་གཅིག མཚན་ཉིད་ཀྱི་ཟུར་དུ་རབ་ཏུ་ཕྱེ་བ་ཞེས་སོས་པ་
ལ་དགོས་པ་ཡོད་དེ། དྲི་བྲལ་གྱི་རང་བཞིན་གནས་རིགས་དེ་ཡིད་ཀྱི་རྣམ་ཤེས་ཀྱི་སྟེང་གི་ཆོས་ཉིད་
མ་ཡིན་ཡང་དེར་འདུ་བར་ཤེས་པའི་ཆེད་དུའོ། ། 

གཉིས་པ་དབྱེ་བ་ལ།  མཐོང་སྤང་གིས་མ་དག་པའི་རང་བཞིན་གནས་རིགས་དང་། མཐོང་སྤང་གིས་
དག་ལ་སྒོམ་སྤང་གིས་མ་དག་པའི་དེ་དང་། དྲི་བྲལ་གྱི་རང་བཞིན་གནས་རིགས་བཅས་གསུམ་དུ་
ཡོད་དེ། རྒྱུད་བླ་མ་ལས། མ་དག་མ་དག་དག་པ་དང༌། །ཤིན་ཏུ་རྣམ་དག་གོ་རིམ་



བཞིན། །སེམས་ཅན་བྱང་ཆུབ་སེམས་དཔའ་དང་། །དེ་བཞིན་བཤེགས་པ་ཞེས་བརྗོད་དོ། །ཞེས་
གསུངས་སོ། ། 

ཡང་རང་བཞིན་གནས་རིགས་ལ་དབྱེ་ན་ཐེག་ཆེན་སྒྲུབ་པའི་རང་བཞིན་གནས་རིགས་དང་། དེ་མ་
ཡིན་པའི་རང་བཞིན་གནས་རིགས་གཉིས་ལས། དང་པོ་ནི་རང་བཞིན་གནས་རིགས་གང་ཞིག་ཡིད་
ཀྱི་རྣམ་ཤེས་ཀྱི་རབ་ཏུ་ཕྱེ་བའི་ཐེག་ཆེན་སྒྲུབ་པའི་སྟེང་གི་ཆོས་ཉིད་དོ། ། 

ས་མཚམས་ལ་མངོན་རོགས་རྒྱན་དུ་དངོས་སུ་བསྟན་པ་ཐེག་ཆེན་སོར་ལམ་ནས་སངས་རྒྱས་སའི་
བར་དུ་ཡོད་ལ་ཤུགས་ལ་བསྟན་པ་ཐེག་ཆེན་ཚོགས་ལམ་ནས་སངས་རྒྱས་ཀྱི་སའི་བར་དུ་ཡོད་དོ། ། 

དེ་ལ་དབྱེ་ན་རྟེན་ཆོས་སྒྲུབ་པ་བཅུ་གསུམ་གྱི་ཆོས་ཉིད་བཅུ་གསུམ་དུ་དབྱེར་ཡོད་དེ། མངོན་རོགས་
རྒྱན་ལས། རོགས་པ་ཡི་ནི་ཆོས་དྲུག་དང༌། །ཞེས་སོགས་གསུངས་པའི་ཕྱིར། རང་བཞིན་གནས་
རིགས་གང་ཞིག་སྟོང་གཞིའི་ཆོས་ཅན་དེ་ཐེག་ཆེན་གྱི་སྒྲུབ་པ་མ་ཡིན་པ་དེ་གཉིས་པའི་མཚན་ཉིད་
དོ། ། 

གཉིས་པ་རྒྱས་འགྱུར་གྱི་རིགས་ཀྱི་མཚན་ཉིད་ནི། ཡིད་ཀྱི་རྣམ་ཤེས་ཀྱི་རབ་ཏུ་ཕྱེ་བའི་ཆོས་ཉིད་གང་
ཞིག་ཐོས་བསམ་སོགས་ཁྱད་པར་ཅན་གྱིས་གསོས་བཏབ་པ་དེ་ཡིན་ཏེ། ཆོས་རྗེ་དྭགས་པོས་ལམ་
རིམ་ཐར་རྒྱན་དུ། དེ་ལ་རང་བཞིན་དུ་གནས་པའི་རིགས་ནི། སངས་རྒྱས་ཀྱི་ཆོས་བསྐྱེད་པའི་ནུས་
པ། ཐོག་མ་མེད་པའི་དུས་ཅན། ཆོས་ཉིད་ཀྱིས་ཐོབ་པ་དེའོ། །ཡང་དག་པར་བསྒྲུབ་པའི་རིགས་ནི། 
སངས་རྒྱས་ཀྱི་ཆོས་བསྐྱེད་པའི་ནུས་པ་སྔོན་དགེ་བའི་རྩ་བ་གོམས་པར་བྱས་པ་ལས་ཐོབ་པ་
དེའོ། །ཞེས་གསུངས་སོ། །དེ་ལ་རང་བཞིན་གནས་རིགས་ནི། ལམ་མ་ཞུགས་ནས་སངས་རྒྱས་ཀྱི་
སའི་བར་དུ་ཡོད་ལ། རྒྱས་འགྱུར་གྱི་རིགས་ནི། ཐེག་ཆེན་སོར་ལམ་ནས་སངས་རྒྱས་ཀྱི་སའི་བར་
དུ་ཡོད་པར་བཞེད་དེ། ཀུན་མཁྱེན་པདྨ་དཀར་པོས་ཤེར་ཕྱིན་ལུང་ལ་འཇུག་པའི་སྒོ་ལས། དེས་ན་
ཉན་རང་དུ་ངེས་པའི་རིགས་ཀྱང་ཆོས་ཉིད་ཀྱིས་ཐོབ་པ་ཡིན་ལ། རྒྱས་པར་འགྱུར་བ་ནི་བྱང་ཆུབ་



སེམས་དཔའ་ཁོ་ན་དེ་ཡང་སོར་བའི་ལམ་ནས་མཚམས་འཛིན་ཏེ། དེ་ནས་བྱང་ཆུབ་ཆེན་པོ་ཐོབ་པ་
ལས་བཟོག་པའི་སྐབས་མི་སྲིད་པ་དང་། ཡོན་ཏན་གོང་མ་སྒྲུབ་པའི་སྟོབས་རྒྱས་པས་སོ། ཞེས་
གསུངས་པའི་ཕྱིར་རོ། །དེས་ན་སེམས་ཅན་ཡིན་ན་སངས་རྒྱས་ཀྱི་རིགས་རྒྱུད་ལྡན་ཡིན་པས་ཁྱབ་
བོ། ། 

 
བཞི་པ་རིགས་ཁམས་དེས་སེམས་ཅན་ཐམས་ཅད་ལ་ཡོད་པའི་སྒྲུབ་བྱེད་ནི།  སེམས་ཅན་དེ་དག་ལ་
དེ་བཞིན་གཤེགས་པའི་སྐུ་འཕོ་བ་དང་། དེ་བཞིན་གཤེགས་པའི་དེ་བཞིན་ཉིད་དང་སེམས་ཅན་གྱི་དེ་
བཞིན་ཉིད་ལ་སྣང་ཚུལ་ལ་ཁྱད་པར་ཡོད་ཀྱང་གནས་ཚུལ་ལ་དབྱེར་མེད་པས་དང་། དྲི་མ་གློ་བུར་བ་
སྤང་རུང་དུ་གྲུབ་ཅིང་། ཡོན་ཏན་ཡེ་ལྡན་གྱི་ཆོས་སྐུ་ཀུན་ལ་ཁྱད་མེད་པར་ཡོད་པར་གྲུབ་པས་སེམས་
ཅན་ཐམས་ཅད་ལ་དེ་བཞིན་གཤེགས་པའི་རིགས་ཡོད་པའི་དོན་གསུམ་དང་ལྡན་པ་འདིས་སྒྲུབ་པ་
ཡིན་ཏེ། རྒྱུད་བླ་མ་ལས། རོགས་སངས་སྐུ་ནི་འཕོ་ཕྱིར་དང་། །དེ་བཞིན་ཉིད་དབྱེ་མེད་ཕྱིར་
དང་། །རིགས་ཡོད་ཕྱིར་ན་སེམས་ཅན་ཀུན། །རག་ཏུ་སངས་རྒྱས་སྙིང་པོ་ཅན། །ཞེས་གསུངས་པ་
ལྟར་རོ།། 
 

ལྔ་པ་ནི། ལུགས་འདིར་རིགས་ཆད་ཀྱི་སེམས་ཅན་ངེས་དོན་དུ་ཁས་མི་ལེན་ཏེ། འདིར་མཐར་ཐུག་
ཐེག་པ་གཅིག་ཏུ་གྲུབ་པར་བཞེད་པའི་ཕྱིར་དང༌། མད་ོསྡེ་རྒྱན་སོགས་ལས་རིགས་ཆད་ཀྱི་སེམས་
ཅན་ཡདོ་པར་གསུངས་པའི་དགོངས་དནོ་ནི། ཆོས་རྗེ་དྭགས་པོས་ལམ་རིམ་ཐར་རྒྱན་ལས། ལར་
རགས་དེ་དག་དང་ལྡན་པ་རིགས་ཆད་དུ་གསུངས་པ་དེ་ཡང༌། འཁོར་བར་ཡུན་རིང་དུ་འཁོར་བ་ལ་
དགོངས་པ་ཡིན་གྱི། གཏན་ནས་བྱང་ཆུབ་མི་ཐོབ་པ་ནི་མ་ཡིན་ཏེ། འབད་པ་བྱས་ན་དེས་ཀྱང་བྱང་
ཆུབ་ཐོབ་པ་ཡིན་ནོ། །ཞེས་གསུངས་པའི་ཕྱིར་རོ། །ཡང་རིགས་སམ་ཆོས་དབྱིངས་དེ་ལ་ངོ་བོའི་སྒོ་ 
ནས་དབྱེར་མི་ནུས་ཀྱང་རྟེན་ཆོས་ཀྱི་སྒོ་ནས་རིགས་ཆད་ཀྱི་རིགས་སོགས་ལྔར་བཞག་པ་ཡིན་ལ། དེ་



ལ་རིགས་ཆད་ཀྱི་མིང་ཅན་གྱི་རིགས་ནི་མཚམས་མེད་པ་སོགས་བྱས་ནས་འཁོར་བ་ལ་ཡུན་རིང་དུ་
འགོར་བའི་གང་ཟག་གི་རྒྱུད་ཀྱི་རང་བཞིན་གནས་རིགས་ལ་གོ་དགོས་པ་དང་། མ་ངེས་པའི་རིགས་
ནི་ཉན་རང་དང་ཐེག་ཆེན་གྱི་ཐེག་པ་གང་དུའང་མ་ཞུགས་པའི་གང་ཟག་རྒྱུད་ཀྱི་རང་བཞིན་གནས་
རིགས་ལ་གོ་དགོས་པ་དང༌། ཉན་ཐོས་ཀྱི་རིགས་ནི་ཉན་ཐོས་ཀྱི་ལམ་ཞུགས་གང་ཟག་གི་རྒྱུད་ཀྱི་
དང་། རང་རྒྱལ་དང་ཐེག་ཆེན་གྱི་རིགས་ཀྱང་རང་རྒྱལ་ཐེག་ཆེན་ལམ་ཞུགས་ཀྱི་གང་ཟག་གི་རྒྱུད་ཀྱི་
རང་བཞིན་གནས་རིགས་དེ་ལ་གོ་དགོས་པ་ཡིན་ནམ་སྙམ་མོ། ། 
 
གཉིས་པ་ཞར་བྱུང་དགོས་གཅོད་མདརོ་མཚནོ་པ་ཙམ་བཤད་པ་ནི། བདེ་གཤེགས་སྙིང་པོ་དེ་ངོ་བོ་
སྟོང་ཉིད་ཡིན་ན་རྣམ་ཀུན་མཆོག་ལྡན་གྱི་སྟོང་ཉིད་དང་། སྟོང་ཉིད་མེད་དགག་གང་ཡིན་སྙམ་
ན།  བདེ་བཤེགས་སྙིང་པོ་ཡིན་ན་རྣམ་ཀུན་མཆོག་ལྡན་གྱི་སྟོང་ཉིད་ཡིན་དགོས་ཏེ་དེ་ལྟར་མ་ཡིན་པ་
སྟོང་ཉིད་མེད་དགག་ལ་བཞག་ན་ཉན་རང་དག་གིས་ཀྱང་བདེ་བཤེགས་སྙིང་པོ་མཐོང་བའི་མིག་དང་
ལྡན་པར་འགྱུར་ལ།  དེ་ལྟར་འདོད་ན་རྒྱུད་བླ་མ་ལས།  ཆོས་ལ་ཁོང་ཁྲོ་བདག་ལྟ་དང་། །འཁོར་བའི་
སྡུག་བསྔལ་གྱིས་འཇིགས་དང་། །སེམས་ཅན་དོན་ལ་ལྟོས་མེད་ཉིད། །འདོད་ཆེན་མུ་སྟེགས་ཉན་
ཐོས་དང་། །རང་བྱུང་རྣམས་ཀྱི་སྒྲིབ་རྣམ་བཞི། ཞེས་མུ་སྟེགས་བྱེད་དང་ཉན་རང་རྣམས་སྙིང་པོ་དེ་
མཐོང་བ་ལ་སྒྲིབ་བྱེད་དང་བཅས་པས་དེ་མ་མཐོང་བར་གསུངས་པ་དང་འགལ་བ་དང་། ཀུན་མཁྱེན་
ཆེན ་པ་ོཔདྨ་དཀར་པསོ་ཤེར་འལལ་བྱམས་པའི་ཞལ་ལུང་དུ།   སྙིང་པོ་དེ་མཐོང་བ་ལ་གང་ཟག་བཞི་
ནི་མིག་དང་མི་ལྡན་ཏེ། སོ་སྐྱེ་ཉན་རང་ཐེག་པ་ལ་གསར་དུ་བཞུགས་པའོ། །ཞེས་གསུངས་པ་དང་
འགལ་ལོ།  །སྟོང་ཉིད་མེད་དགག་ཙམ་ཞིག་ཉན་རང་དག་གིས་ཀྱང་རོགས་པར་ཡོད་པ་ཐམས་ཅད་
མཁྱེན་པ་འདིས་བཞེད་པའི་ཕྱིར་ཏེ། དེ་ཉིད་ཀྱི་ཞལ་སྔ་ནས་དབུ་མ་གཞུང་གསུམ་གསལ་བྱེད་དུ། 
ཉོན་མོངས་པ་སྤོང་བ་ནི་སྟོང་པ་ཉིད་མཐོང་བ་ལས་ཡིན་གྱི་དེ་ཙམ་ནི་ཉན་རང་ལ་ཡང་ཡོད་ལ།  ཞེས་
གསུངས་པའི་ཕྱིར། དེང་དུས་གངས་ཅན་ལྗོངས་སུ་མཁས་པའི་སྙན་པ་དབྱར་རྔའི་རྗེས་སུ་བསྙེགས་



པ་དཀར་བརྒྱུད་མཁན་ཆེན་བཀྲ་ཤིས་བསྟན་པ་རབ་རྒྱས་ཀྱི་ཞལ་སྔ་ནས་ཀྱང་།གྲུབ་མཐའ་མི་ཤིག་
རོ་རྗེའི་གོ་ ཆར།  ཐ་སྙད་དུ་ཆོས་སྐུ་དང་རྣམ་གྲངས་སུ་སོང་བའི་སྟོང་ཉིད་ནི་ཐ་སྙད་དུ་རྣམ་ཀུན་
མཆོག་ལྡན་གྱི་སྟོང་ཉིད་དེའོ། །ཞེས་གསུངས་པའི་ཕྱིར། འོ་ན་ཆོས་སྐུ་སོྟང་ཉིད་ཀྱིས་སེམས་ཅན་ལ་
ཁྱབ་ཅེས་པའི་ཆོས་སྐུ་དེ་སྐུ་གསུམ་གྱི་བཟས་ཕྱེ་བའི ་ཆོས་སྐུ་དེ་ཡིན་ནམ་མིན། ཡིན་ན་སེམས་ཅན་
འབད་མེད་དུ་གྲོལ་བར་ཐལ་བའི་ཕྱིར་དང་། མིན་ན་སྐབས་འདིའི་ཆོས་སྐུ་ཞེས་པའི་དོན་དེ་གང་ལ་
གོ་རྒྱུ་ཡིན་ཞེ་ན། སྐབས་འདིའི་ཆོས་སྐུ་དེ་ཆོས་ཅན། སྐུ་གསུམ་ཟས་ཕྱེ་བའི་ཆོས་སྐུ་མ་ཡིན་ཏེ། 
སྒྲིབ་པ་ཐམས་ཅད་མ་སྤངས་པའི་གང་ཟག་གི་རྒྱུད་ལ་ལྡན་པའི་ཕྱིར། ཁྱབ་སྟེ་སྐུ་གསུམ་གྱི་ཟས་ཕྱེ་
བའི་ཆོས་སྐུ་ཡིན་ན་སྒྲིབ་པ་ཀུན་ཟད་དང་ཡོན་ཏན་ཀུན་ལྡན་གྱི་སངས་རྒྱས་ཡིན་དགོས་པའི་ཕྱིར་ཏེ། 
5འཕགས་པ་བརྒྱད་སྟངོ་པ་ལས། དེ་བཞིན་གཤེགས་པ་ནི་གཟུགས་ཀྱི་སྐུར་མི་བལྟ་སྟེ། དེ་བཞིན་
གཤེག་པ་ནི་ཆོས་ཀྱི་སྐུའོ། །ཞེས་དང་། ཆོས་རྗེ་དྭགས་པའོི་ཞལ་སྔ་ནས། ཆོས་ཀྱི་སྐུ་ནི་སངས་
རྒྱས་དངོས་ཡིན་ལ། ཞེས་དང༌། ཀུན་མཁྱེན་ཆེན་པསོ་བྱམས་པའི་ཞལ་ལུང་དུ། སྒྲིབ་གཉིས་བག་
ཆགས་དང་བཅས་པ་ལས་ཐར་པ་ཆོས་ཀྱི་སྐུ། ཞེས་གསུངས་པའི་ཕྱིར། དེས་ན་དེའི་སྐབས་ཀྱི་
སེམས་ཅན་ལ་ཁྱབ་ཅེས་པའི་ཆོས་སྐུ་དེ་སྟོང་གཞིའི་ཆོས་ཅན་ཡིད་ཀྱི་ཤེས་པའི་སྟེང་གི་སོས་པའི་
མཐའ་ཐམས་ཅད་དང་བྲལ་བའི་སྟོང་ཉིད་དེ་ལ་གོ་དགོས་ལ་དེས་སེམས་ཅན་ཐམས་ཅད་ལ་ཁྱབ་
པར་གནས་པའི་ཕྱིར་ཏེ། ཆོས་རྗེ་དྭགས་པསོ་ལམ་རིམ་ཐར་རྒྱན་དུ། ཆོས་སྐུ་སྟོང་ཉིད་ཀྱིས་སེམས་
ཅན་ཀུན་ལ་ཁྱབ་པའི་ཕྱིར་དང་། ཞེས་གསུངས་པའི་ཕྱིར། དེ་ལྟ་བུའི་ཆོས་ཉིད་དེ་ལ་ཆོས་སྐུ་ཞེས་
པའི་ཐ་སྙད་སར་བའི་མདོའི་ལུང་ནི།    6འཕགས་པ་དཀོན་མཆོག་བརྩེགས་པའི་མད་ོལས། ཞི་
བའི་བློ་གྲོས་འདི་ལྟ་སྟེ་དཔེར་ན་ནམ་མཁའ་ནི་གཟུགས་སུ་སྣང་བ་ཐམས་ཅད་དུ་ཞུགས་པའོ། །ཞི་
བའི་བློ་གྲོས་དེ་བཞིན་དུ་དེ་བཞིན་གཤེགས་པའི་སྐུ་ཡང་སེམས་ཅན་དུ་སྣང་བ་ཐམས་ཅད་དུ་རབ་ཏུ་

                                                           

5 སྡེ་བཀའ། པོད་ཀ། དཔེ་གཟུགས་ཤོག་ ༥༥༤། 
6 སྡེ་བསྟན། པོད ་ཀ། དཔེ་གཟུགས་ཤོག་ ༡༩༩། 



ཞུགས་པའོ། །ཞེས་དང་། རྒྱུད་བླའི་ཐགོས་འལལ་དུ་མད་ོདྲངས་པ་ལས། ཇི་སྐད་དུ། བཅོམ་ལྡན་
འདས་ཀྱིས་ཤཱ་རིའི་བུ་ཆོས་ཀྱི་སྐུ་དེ་ཉིད་ཉོན་མོངས་པའི་སྦུབས་བྱེ་བ་མཐའ་ཡས་པས་གཏུམས་པས། 
འཁོར་བའི་རྒྱུན་གྱིས་ཁྱེར་བ།  ཐོག་མ་དང་ཐ་མ་མེད་པའི་འཁོར་བའི་འགྲོ་བར་འཆི་བ་དང་། སྐྱེ་བ་
དག་ཏུ་འཁོར་བ་ནི་སེམས་ཅན་གྱི་ཁམས་ཞེས་བརྗོད་དོ། །ཞེས་སོགས་གསུངས་པའི་ཕྱིར། 
 
འོ་ན་ཀ་བ་དང་བུམ་པ་སོགས་ཀུན་རོབ་པའི་ཆོས་ཐམས་ཅད་ཀྱི་སྟེང་གི་ཆོས་ཉིད་རྣམས་ཀྱང་ཆོས་སྐུ་
ཡིན་ནམ་ཞེ་ན། དེ་རྣམས་སྐུ་གསུམ་གྱིས་བཟས་ཕྱེ་བའི་ཆོས་སྐུ་མ་ཡིན་ཀྱང་། ཆོས་སྐུ་ཡིན་ཏེ། 
སོས་མཚན་ཐམས་ཅད་ལས་འདས་པའི་རྣམ་ཀུན་མཆོག་ལྡན་གྱི་སྟོང་ཉིད་ཡིན་པའི་ཕྱིར། ཁྱབ་པ་
ཡོད་དེ། དེ་ལྟ་བུའི་སོས་བྲལ་གྱི་ཆོས་ཉིད་དེ་དང་ཆོས་སྐུ་གཉིས་དོན་གཅིག་ཏུ་རྒྱལ་བ་རོགས་པའི་
སངས་རྒྱས་ཀྱིས་གསུངས་པའི་ཕྱིར་ཏེ། ཀུན་གཟིགས་མི་ཕམ་པདྨ་དཀར་པསོ་ཞལ་སྔ་ནས།  སྟོང་
པ་དང་ཆོས་སྐུ་གཅིག་པ་དེ་སུའི་རང་བཟོ་ཡིན་ཞེས་འདྲི་བ་ལ་འདི་ནི་ཤཱཀྱ་ཐུབ་པའི་རང་བཟོ་སྟེ། 
ཞེས་གསུངས་པའི་ཕྱིར། རྒྱལ་དབང་རྗེ་ཀུན་དགའ་དཔལ་འབྱརོ་གྱི་ཞལ་སྔ་ནས། རྣམ་རོག་རང་
བཞིན་ཤེས་ཙ་ན། །གང་ཤར་འདི་ཆོས་སྐུ་ཁྲོ་ལོ་ལོ། །ཞེས་རྣམ་རོག་གམ་ཀུན་རོབ་ཀྱི་ཆོས་ཐམས་
ཅད་ཀྱི་རང་བཞིན་ཆོས་སྐུ་ཡིན་པར་གསུངས་པའི་ཕྱིར། 
འོ་ན་ཆོས་སྐུ་ཞེས་པའི་མཚན་སྙན་པོ་ཅན་དེས་ས་རོ་སོགས་ལའང་ཁྱབ་ནས་ཡོད་པའི་ཕྱིར། དེ་དག་
ལའང་རིགས་ཁམས་དེ་ཡོད་པར་འགྱུར་རོ་སྙམ་ན། ས་རོ་སོགས་རིགས་དེ་ཡོད་པར་ཐལ་བའི་སྐྱོན་
དེ་མེད་དེ། རིགས་ཞེས་བྱ་བ་ནི་འཁྲུལ་བའི་སེམས་ཀྱི་དབང་གིས་འབྱུང་བའི་སྒྲིབ་གཉིས་ཟད་པར་
སྤངས་ནས་ཤེས་བྱའི་རང་བཞིན་ལ་མ་འཁྲུལ་བའི་བློ་རྒྱས་པའི་སངས་རྒྱས་ཀྱི་རྒྱུ་སྐྱོན་མེད་ལ་འཇོག་
དགོས་ན། དེ་སེམས་མ་ཡིན་པ་ས་རོ་སོགས་བེམ་པོ་ལ་ལམ་སྒྲུབ་པ་མེད་པས་ཐ་སྙད་དུ་དེ་བཞིན་
ཉིད་དུ་དབྱེར་མེད་ནའང་དེ་ལ་རིགས་ཡོད་པར་འཇོག་མི་དགོས་སོ། ། 
 



འོ་ན་རྣམ་རོག་ཆོས་སྐུ་ཞེས་པའི་སྐབས་སུ་  རྣམ་རོག་དེ་གང་ལ་ཟེར། དེའི་རང་བཞིན་ཆོས་སྐུ་ཡིན་
པའི་ཚུལ་ཇི་ལྟར་ཞེ་ན།  སྤྱི་རྣམ་རོག་ལ་སྒྲ་དོན་འདྲེས་རུང་དུ་ཞེན་པའི་རྣམ་རོག་དང་། རོག་དཔོད་
གཉིས་ཀྱི་ཟས་ཕྱེ་བའི་རོག་པ་དང་། ཀུན་རོབ་པའི་ཆོས་ཐམས་ཅད་ལ་རོག་པ་ཞེས་པའི་ཐ་སྙད་བྱས་
པ་སོགས་ཡོད་པ་ལས། འདིར་ཐ་མ་ལ་རྣམ་རོག་ཏུ་བཞེད་པ་ཡིན་ཏེ། 7ཀུན་གཟིགས་པདྨ་དཀར་
པོས་ཀླན་ཀ་གཞམོ་པའི་གཏམ་ལས། འདིར་རྣམ་རོག་ཅེས་པ་ཡང༌། རོག་གེ་བས་བཞག་པས་སྒྲ་
དོན་འདྲེས་རུང་བ་ཁོ་ན་ལ་མི་ཟེར་ཏེ། རོག་པ་དང༌། རྣམ་པར་རོག་པ་དང་། ཀུན་ཏུ་རོག་པ་ཞེས་
པའི་དབང་ལས་ཀུན་རོབ་པའི་ཆོས་ཐམས་ཅད་ལ་བྱེད་པ་ཡིན་ནོ། །ཞེས་གསུངས། ཀུན་རོབ་ཀྱི་
ཆོས་སམ་རྣམ་རོག་དེ་ཆོས་སྐུ་ཡིན་ཚུལ་ནི། ཀུན་མཁྱེན་ཆེན་པོ་པདྨ་དཀར་པོས་ལུང་རིགས་གཉི་
གས་རྣམ་རོག་ཆོས་སྐུར་སྒྲུབ་པར་མཛད་དེ། 8ཀླན་ཀ་གཞམོ་པའི་གཏམ་ལས།  རྣམ་རོག་ཆོས་སྐུ་
ཞེས་བྱ་བ་འདི། ལུང་གིས་མི་འགྲུབ་པ་མ་ཡིན་ཏེ། རྩ་རྒྱུད་བརག་པ་གཉིས་པ་ལས། རྣམ་དག་ཡེ་
ཤེས་གཟུགས་ཅན་དང་། །འཁོར་བ་རྣམ་པར་རོག་པ་གཉིས། །ཁྱད་པར་ཅུང་ཟད་ཡོད་མ་
ཡིན། །ཞེས་གསུངས་ཤིང་ཡི་གེས་མི་དུབ་ན་བསམ་གྱིས་མི་ཁྱབ་བོ། །རིགས་པས་གྲུབ་སྟེ། ཤེས་
བྱའི་དངོས་པོ་རེ་རེའི་སྟེང་དུ་སངས་རྒྱས་རྣམས་ཀྱིས་ཇི་ལྟ་བ་གཟིགས་པ་ཞིག་དང༌། འཕགས་པ་
སོབ་པ་རྣམས་ཀྱིས་དེ་དང་རྗེས་སུ་མཐུན་པར་མཐོང་བ་ཞིག་དང༌། སོ་སོ་སྐྱེ་བོ་རྣམས་ཀྱིས་ཕྱིན་ཅི་
ལོག་ཏུ་མཐོང་བའི་ཚུལ་གསུམ་སྟེ། རྒྱུད་བླ་ལས། སོ་སོའི་སྐྱེ་བོ་ཕྱིན་ཅི་ལོག །བདེན་པ་མཐོང་བ་
བཟོག་པ་སྟེ། །དེ་བཞིན་གཤེགས་པ་ཇི་ལྟ་བཞིན། །ཞེས་སོ། །དང་པོ་ནི་དོན་དམ་བདེན་པ། 
གཉིས་པ་ནི་རྣམ་གྲངས་ཀྱི་བདེན་པ་སྟེ་ཡང་དག་ཀུན་རོབ་ཀྱི་བྱེ་བྲག །གསུམ་པ་ནི་འཇིག་རྟེན་པའི་
ཡང་དག་པའི་ལྟ་བ་དང་ལོག་པའི་ཀུན་རོབ་པ་རྣམས་སོ། །ཆོས་ཐམས་ཅད་ལ་སངས་རྒྱས་ཀྱིས་ཇི་
ལྟ་བ་ གཟིགས་པ་ཞེས་བྱ་བ་དེ་གང་ཡིན་ཞེ་ན། དག་པར་རབ་འབྱམས་ཞེས་པའི་མིང་སྙན་པོ་

                                                           

7 འབྲུག་སྤུངས་ཐང་གྲྭ་ཚང་དཔར་མ། པོད་ཚ། དེབ་གཟུགས་ཤོག་ ༣༠༨། 
8 འབྲུག་སྤུངས་ཐང་གྲྭ་ཚང་དཔར་མ། པོད་ཚ། དེབ་གཟུགས་ཤོག་ ༣༠༧། 



དེའོ། །ཞེས་གསུངས་པའི ་ཕྱིར་དང་།  རྗེ་གྲུབ་དབང་ཀུན་དགའ་མི་འགྱུར་གྱིས་མཛད་པའི་ངེས་དནོ་
ཕྱག་རྒྱ་ཆེན་པོའ་སྐོར་ལས་བརྩམས་པའི་དྲི་ཚིག་ཀུན་རངོས་རང་བླ་ོཚིམ་བྱེད་ལས། དེའི་ཕྱིར་
འཁོར་བ་པས་བལྟས་ན་རྣམ་རོག །སངས་རྒྱས་ཀྱིས་གཟིགས་ན་ཆོས་སྐུ། དེ་གཉིས་བསོམས་ཏེ་
རྣམ་རོག་ཆོས་སྐུ་ཞེས་མིང་སྙན་པོ་དེ་ལྟ་བུ་བཏགས་པར་འདུག་པ་འདི་ཉིད་ཕལ་ཆེར་གྱི་བོླར་ཆུད་
པར་དཀའ་ན་ཡང་། རྒྱུད་བརག་གཉིས་ལས། རྣམ་དག་ཡེ་ཤེས་གཟུགས་ཅན་དང་། །འཁོར་བ་
རྣམ་པར་རོག་པ་གཉིས། །ཁྱད་པར་ཅུང་ཟད་ཡོད་མ་ཡིན། །ཞེས་དང་།  ཞེས་སོགས་གསུངས། 
 
འོ་ན་ཀུན་རོབ་ལ་སངས་རྒྱས་ཀྱི་ཆོས་སྐུར་གཟིགས་ན་ཆོས་ཅན་ཀུན་རོབ་མི་གཟིགས་སམ་ཞེ་ན། 
སངས་རྒྱས་ཀྱི་ཀུན་རོབ་མི་གཟིགས་པར་བཞེད་དེ། ཀུན་རོབ་སྣང་བྱེད་ཀྱི་རྒྱུ་སྒྲིབ་པ་མཐའ་དག་
ཟད་པའི་ཕྱིར་སངས་རྒྱས་རང་ངོ་ལ་ཀུན་རོབ་མི་སྣང་ཞིང་། གདུལ་བྱའི་གཞན་ངོ་ལ་ལྟོས་ནས་ཀུན་
རོབ་གཟིགས་ཞེས་ཀུན་མཁྱེན་འདིས་འདི་ལྟར་བཞེད་དེ།   ཀླན་ཀ་གཞམོ་པའི་གཏམ་ལས། བདག་
བོླས་ཕར་གཞལ་རོགས་པའི་སངས་རྒྱས ་ཀྱིས། །ཀུན་རོབ་མཁྱེན་བཟོ་སངས་རྒྱས་རང་ངོས་
ནས། །ཀུན་རོབ་ཅི་ཡང་མ་གཟིགས་བདག་འདོད་ལ། །ཁས་བླངས་འགལ་བའི་སྐྱོན་དེ་ག་ལ་
འོང་། །ཞེས་གསུངས་སོ། ། 
 
རྣམ་ཀུན་མཆོག་ལྡན་གྱི་སྟོང་ཉིད་ཡིན་ན་བདེ་གཤེགས་སྙིང་པོ་ཡིན་དགོས་སམ་སྙམ་ན།  དེ་ཡང་མི་
དགོས་ཏེ་གཟུགས་དང་སྒྲ་སོགས་སོགས་ཀྱི་སྟེང་གི་ཆོས་ཉིད་དེ་སོས་མཚན་ཀུན་ལས་འདས་པའི་
རྣམ་ཀུན་མཆོག་ལྡན་གྱི་སྟོང་ཉིད་ཡིན་ཡང་རིགས་ཁམས་དེ་མ་ཡིན་པའི་ཕྱིར་ཏེ། བདེ་གཤེགས་སྙིང་
པོ་ལ་ཡིད་ཀྱི་རྣམ་ཤེས་ཀྱིས་རབ་ཏུ་ཕྱེ་བའི་སྟེང་གི་ཆོས་ཉིད་ཡིན་དགོས་པའི་ཕྱིར་ཏེ། བྱང་ས་ལས། 
དེ་ལ་རང ་བཞིན་དུ་གནས་པའི་རིགས་ནི་སྐྱེ་མཆེད་དྲུག་གི་ཁྱད་པར་གང་ཡིན་པ་སྟེ། ཞེས་དང་། 
རང་ལུགས་མཁན་ཆེན་བཀྲ་ཤིས་བསྟན་པ་རབ་རྒྱས་ཀྱི་ཞལ་སྔ་ནས། བདེ་གཤེགས་སྙིང་པོ་དེ་དྲུག་



པའི་ཡིད་ཀྱི་སྐྱེ་མཆེད་ཀྱི་ཁྱད་པར་དུ་བྱས་པའི་ཡིད་ཀྱི་རྣམ་པར་ཤེས་པའི་རབ་ཏུ་ཕྱེ་བའི་སྟེང་གི་ཆོས་
ཉིད་དེ་ལ་འཇོག་རིགས་སོ། །ཞེས་གསུངས་པའི་ཕྱིར། 
 
བདེ་གཤེགས་སྙིང་པོ་ཡིན་ན་དྲི་བཅས་ཀྱི་དེ་བཞིན་ཉིད་ཡིན་དགོས་པར་ཐལ།  ཀུན་མཁྱེན་ཆེན་པོས་
བྱམས་པའི་ཞལ་ལུང་དུ་རིགས་ཀྱི་ངོ་བོ་དྲི་བཅས་ཀྱི་དེ་བཞིན་ཉིད་ལ་བཤད་འདུག་པའི་ཕྱིར་ཞེ་ན། 
དེ་མི་དགོས་ཏེ་དེ་ནི་རང་བཞིན་གནས་རིགས་ལ་མཐོང་སྤང་གིས་དག་པའི་རང་བཞིན་གནས་རིགས་
སོགས་གསུམ་དུ་དབྱེ་བའི་དང་པོ་གཉིས་ལ་དགོངས་ཤིང༌། ཐ་མ་དེ་ལ་དྲི་བཅས་ཀྱི་བདེ་གཤེགས་
སྙིང་པོ་མ་ཡིན་པས་ཁྱབ་པའི་ཕྱིར། དྲི་བྲལ་གྱི་དེ་བཞིན་ཉིད་ལ་བདེ་གཤེགས་སྙིང་པོ་ཞེས་པའི་ཐ་
སྙད་ཀྱིས་བསྙད་པའི་ལུང་ཡང་།  རྒྱུད་བླའི་ཐགོས་འལལ་དུ་མད་ོདྲངས་པ་ལས། ཇི་སྐད་དུ། ཤཱ་རི་
བུ་ཆོས་ཀྱི་སྐུ་དེ་ཉིད་ཉོན་མོངས་པའི་སྦུབས་ཐམས་ཅད་ལས་ཡོངས་སུ་གྲོལ་བ། སྡུག་བསྔལ་ཐམས་
ཅད་ལས་འདས་པ། ཉེ་བའི་ཉོན་མོངས་པའི་དྲི་མ་མཐའ་དག་དང་བྲལ་བ། དག་པ། རྣམ་པར་དག་
པ། མཆོག་ཏུ་ཡོངས་སུ་དག་པའི་ཆོས་ཉིད་ལ་གནས་པ། སེམས་ཅན་ཐམས་ཅད་ཀྱིས་བལྟ་བར་བྱ་
བའི་ས་ལ་བཞུགས་པ། ཤེས་བྱའི་ས་ཐམས་ཅད་ལ་གཉིས་སུ་མེད་པའི་སྐྱེས་བུའི་མཐུ་ཐོབ་པ་སྒྲིབ་
པ་མེད་པའི་ཆོས་ཅན། ཆོས་ཐམས་ཅད་ཀྱི་དབང་ཕྱུག་གི་སོྟབས་ཐོགས་པ་མེད་པ་ཐོབ་པ་ནི་དེ་
བཞིན་གཤེགས་པ་དགྲ་བཅོམ་པཡང་དག་པ་རོགས་པའི་སངས་རྒྱས་ཞེས་བྱའོ། །ཞེས་
དང་།  9ཡུམ་གསུམ་གནོད་འཇོམས་ལས། དེ་བཞིན་གཤེགས་པའི་སྙིང་པོ་ཞེས་བྱ་བའི་དེ་བཞིན་
ཉིད་དེ་ལ་ཡང་གནས་སྐབས་གསུམ་སྟེ། སོ་ས་ོསྐྱེ་བོའི་ས་ལ་མ་དག་པའི་གནས་སྐབས་དང་། བྱང་
ཆུབ་སེམས་དཔའི་ས་ལ་དག་པ་དང་མ་དག་པའི་གནས་སྐབས་དང་། དེ་བཞིན་གཤེགས་པའི་ས་ལ་
དག་པའི་གནས་སྐབས་སོ། །ཞེས་གསུངས་སོ། ། 
 
                                                           

9 སྡེ་བསྟན། པོད་ཕ། དཔེ་གཟུགས་ ཤོག་ ༥༩། 



རྒྱས་འགྱུར་གྱི་རིགས་དེ་འདུས་བྱས་ཡིན་པར་ཐལ། བྱང་ས་ལས། སྔོན་དགེ་བའི་རྩ་བ་གོམས་པར་
བྱས་པ་ལས་ཐོབ་པ། ཞེས་སོགས་གསུངས་པའི་ཕྱིར། ཞེ་ན། དེ་ནི་དགེ་བའི་རྩ་བས་གསོས་ཁྱད་
པར་ཅན་འདེབས་པ་ལ་དགོངས་སྙམ་སྟེ་དེ་འདུས་མ་བྱས་ཡིན་པའི་ཕྱིར་ཏེ་ཆོས་ཉིད་ཡིན་པའི་ཕྱིར། 
དེ་ལྟར་ཡང་ཆོས་རྗེ་ཀར་ པ་སྐུ་ཕྲེང་བརྒྱད་པས་ཕར་ཕྱིན་ཊཱི་ཀར། རང་བཞིན་དུ་གནས་པའི་རིགས་
ནི། དྲི་མ་དང་བཅས་པའི་སེམས་ཀྱི་ཆོས་ཉིད་ཡིན་ལ། དེའི་དྲི་མ་ཐམས་ཅད་རིམ་གྱིས་ཟད་པའི་ཆ་
དེ་ལ་རྒྱས་འགྱུར་གྱི་རིགས་ཞེས་བྱའོ། ཞེས་གསུངས་པའི་ཕྱིར་དང་། མཁན་ཆེན་བསྟན་པ་རབ་
རྒྱས་ཀྱིས་ཕར་ཕྱིན་ཊི་ཀར། རྒྱས་འགྱུར་གྱི་རིགས་ཀྱི་མཚན་ཉིད་འཇོག་རྒྱུ་ཡོད་དེ། ཐོས་བསམ་
སོགས་ཀྱིས་གསོས་ཁྱད་པར་ཅན་བཏབ་པའི་བདེ་གཤེགས་སྙིང་པོ་དེ་དེ་ཡིན་པའི་ཕྱིར། ཞེས་པ་
ནས། རྒྱས་འགྱུར་གྱི་རིགས་ཡིན་ན་རང་བཞིན་གནས་རིགས་ཡིན་པས་ཁྱབ་ཀྱང་། རང་བཞིན་
གནས་རིགས་ཡིན་རྒྱས་འགྱུར་གྱི་རིགས་ཡིན་པས་མ་ཁྱབ་སྟེ།  ཞེས་སོགས་གསུངས་པའི་ཕྱིར་

རོ། ། 
            

ཤིས་བརྗོད། 

རྣམ་འདྲེན་ཐུགས་བསྐྱེད་འཇིག་རྟེན་མེས་པོའི་རལ་པའི་ཏོག་ཏུ་རག་བཅིངས་པའི། ། 

ཟབ་རྒྱས་ཆོས་ཚུལ་ཛ་ཧུའི་བུ་མོ་རྣམ་པར་རྒྱས་པའི་འཛུམ་པའི་རྒྱུན། ། 

ལྔ་བདོའི་འགྲོ་ཁམས་ན་ཀྲའི་གྲོང་དུ་དལ་གྱིས་འབབས་པས་སྙིང་པོའི་ཁམས། ། 

རང་བཞིན་འོད་གསལ་རིན་ཆེན་འདག་བྱེད་ཐུབ་བསྟན་སྲིད་མཐར་གནས་གྱུར་ཅིག ། 

 

ཐུབ་བསྟན་ཆོས་ཕུང་བརྒྱད་ཁྲི་བཞི་སྟོང་ནད་སེལ་སྨན་གྱི་ཕུལ་བྱུང་བ། ། 



དུག་ལྔའི་ནད་ཀྱིས་ཡུན་རིང་མནར་བའི་ཉམ་ཐག་འགྲོ་ལ་སྟེར་མཛད་པའི། ། 

མ་ལུས་འགྲོ་བའི་སྨན་པའི་རྒྱལ་པོ་དགྲ་བཅོམ་གནས་བརན་མཆོག་རྣམས་ཀྱི། ། 

ཐུགས་བསྐྱེད་བསྟན་པ་འཇིག་རྟེན་ཁམས་འདིར་བསྐལ་བརྒྱའི ་བར་དུ་བརན་གྱུར་ཅིག ། 

 

མོས་བསམ་དབང་པོ་ཐ་དད་གྱུར་པའི་འགྲོ་ཁམས་འཛིན་མའི་ཁྱོན་ཀུན་ཏུ། ། 

རྣམ་བཞི་གྲུབ་མཐའི་ལྟ་བའི་ཆུ་ཀླུང་སྣ་ཚོགས་ཐབས་ཀྱིས་ལེགས་དྲངས་ཤིང་། ། 

ངེས་ལེགས་ཐར་པའི་ས་བོན་འདེབས་མཛད་ཀླུ་སྒྲུབ་ཞབས་དང་ཐོགས་མེད་ཀྱི། ། 

ཟབ་མོ་ལྟ་དང་རྒྱ་ཆེན་སདོ་པའི་བསྟན་པ་ཡུན་རིང་གནས་གྱུར་ཅིག ། 

 

རོ་རྗེ་འཆང་དབང་མར་མེ་དྭགས་གསུམ་གྱི། ། 

ཐུགས་ཀྱི་དགོངས་གཏེར་མྱུར་ལམ་ཕྱག་རྒྱ་ཆེ། ། 

གཅེས་འཛིན་མཉམ་མེད་བཀའ་བརྒྱུད་རིན་པོ་ཆེའི། ། 

བསྟན་པ་ཡུལ་གྲུ་ཀུན་ཏུ་ཁྱབ་གྱུར་ཅིག ། 

 

ལྷ་བརྒྱའི་རལ་པའི་ཏོག་ཏུ་རབ་འཆང་བའི། ། 

སྙིང་རྗེའི་རང་གཟུགས་ཕྱག་ན་པདྨོའི་འཕྲུལ། ། 

འབྲུག་པའི་གདུང་འཛིན་བདུད་འཇོམས་རོ་རྗེ་ཡི། ། 



ལུགས་གཉིས་བསྟན་པ་ལྗོངས་འདིར་བརན་གྱུར་ཅིག ། 

 

རྒྱལ་བའི་གཞུང་ལུགས་སྟོང་སང་ནམ་མཁའི་མཐའ། ། 

རྣམ་དཔོད་གཤོག་རྩལ་ཞན་པའི་འཇོལ་མོ་ཡིས། ། 

གཅོད་པར་ནུས་དཔེ་ཤེས་བྱར་མི་སྲིད་པས། ། 

རང་ནོངས་གང་མཆིས་ཁྱེད་ཀྱིས་བཟོད་པར་འོས། ། 

 


